
ADNTONGD

Ghob Mes

[obghob seat ninb lot gal uas] @

[Beux pot nzhab doul bub ueax @), jid xeab
Nieab sead ghunb ghoub mloux, lod bub
Doul kob zhot ghob nqot]

Head jid yod —hod hot od ot od ot ——
Head jid yod ——hod hot od ot od ot ——
Head jid yod —hod hot od ot od ot ——head——
Jid yad had had had had had !

Bub ueax shob ghunb xinb jangt,

Bub hut mos mend shob del.

Jid jangd jongb ghunb bos bloud lol bed,
Jongb mend bos zhux lol ncut.

Dax dand xeud ob bub jex deb deal xidplob,
But zhet deb zhet xid mlens. )

Dand kad jid jieb,

Ndud nqot jid jint.

Sot dax blab renx blab ral,




Ngot dand blab ndut blab hlod.

Xeud hob reus gheul,

Xeud dut reus renx.

Xeud hob ghoub gheul,

Xeud dut ghoub renx.

Xeud hob ud gub,

Xeud dut ud menl.

Jid box niand niand,

Jid ntet leud leud ,

Ntet doul ghob sheub,

Nitet lot ghob deib. @

Jad rongx hob myx,

Jad ghunb hob mes.

Jad rongx my! bul jex dot goud lix goud mel,
Jad ghunb lot ub jex dot goud ngangx goud nqab.
Jad rongx mub uel jex zead ,

Jad ghunb zhoub uel jex ghans jex njot.
Giob ueax deb deal xid plob,

Giob us deb zhet xid mlens.

Ninb shanb jex nqot wel myx wel mes .
Ninb ngad jex nqot wel lix wel mel.
Nangd wel myl bul nceab niox,

Lot ub nceab lot.

Jid reax wel nangd bub canb kob tud,
Bub beat kob chat; &

Jid reax gioub loul kob tud,

Jox khad kob chat; @

Jid reax goud dab leud longx kob tud,
Jid rangs sout bot kob chat;



Jid reax goud yol mans khad, @

Goud nel logx giad; @

Goud poub longx nbot, @

Goud poub leud hot ,

Goud poub xot yangl,

Goud poub leud jas,

Goud poub leud xix ,

Goud poub leud dab,

Goud mat leud mans, @

Goud mat leud sheit,

Goud qub bad nggid, @

Goud mat leud langx,

Goud mat leud send,

Nab goud cenx jind. @

Xeud zhax boub nangd oub nzeb bub nzeb Zongx Sheub,
Xeud zhos boub nangd oub geut bub geut Zongx deib.
Xeud zongx beub od ,

Lot geut guib njout.

Jix mlenb wet goud,

Jid mleas wet gongb.

Myl bul nhangs wel ad goud ad gongb,
Lot ub nhangs wel ad ngangx ad nqad.
Jongt mel peab goud dal denb,

Jongt ngangs peab gied dal mloul.

Lol zos xxxdob bloud,

Lol sot ud nangd zhux zot.

Heut ud jid ncad ghunb cob,

Jid ceat ghunb youd.

Lol dand ninb shanb gangs wel gieat zead,



